
ꤒꤢ꤬ꤊꤢꤪꤒꤢ꤬ꤊꤢꤧ꤬ꤔꤟꤤ ꤔꤟꤢꤧ꤬ꤘꤢꤪ꤭ꤔꤟꤢꤧ꤬ꤏꤥ꤬꤯

COVID-19 ꤒꤟꤢꤧ ꤬ꤋꤢꤨ ꤬

ꤖꤛꤢꤩꤗꤛꤢꤊꤟꤌꤣ꤭ ꤚꤤ꤬ꤊꤛꤢ꤭  
ꤒꤥ꤭ꤡꤢꤪꤒꤢ꤬ꤟꤢꤩ꤬꤯

ꤕꤢ꤬ꤡꤟꤢꤧ ꤔꤢ ꤔꤢ꤬ꤡꤟꤢꤧꤖꤢꤨ ꤒꤢ꤬ꤟꤢ꤬ꤩ ꤙꤤ ꤢ꤬ꤧꤞꤤ꤭ ꤖꤛꤢꤩꤏꤢꤜ

ꤢꤧꤊꤟꤌꤣ꤭ ꤢ꤬ꤧꤞꤤ꤭ COVID-19 ꤒꤟꤢ꤬ꤧꤋꤢ꤬ꤨꤏꤢ ꤢ꤬ꤔꤥ꤬ꤜꤣ 

ꤛꤢ꤭ꤩꤒꤢ꤬ꤟꤢ꤬ꤩꤞꤤ꤭ ꤢ꤬ꤋꤢ꤭ꤧꤗꤢ꤬ ꤢ꤬ꤚꤛꤢꤜꤣ ꤒꤟꤢ꤬ꤧꤒꤢ꤬ꤊꤢꤪꤒꤢ꤬ꤊꤢ꤬ꤧ 

ꤢ꤬ꤑꤢ꤭ꤩ ꤔꤌꤣ꤬ꤟꤢꤪ꤯

ꤒꤟꤢꤧ꤬ꤋꤢꤨ꤬ ꤛꤢꤩ꤭ꤗꤢ꤬ ꤢ꤬ ꤒꤢ꤬ꤊꤟꤢꤧ꤬ꤙꤤ ꤡꤟꤛꤢ ꤜꤟꤢꤪ꤭ꤕꤜꤤ꤭ ꤢꤨ꤭ ꤒꤟꤌꤣ ꤘꤣ ꤕꤢ꤬ꤡꤟꤢꤧ  

ꤙꤢꤧ꤬ꤙꤢꤧ꤬ ꤖꤢꤨꤞꤢꤧ꤬ ꤙꤢꤧ꤬ꤙꤢꤧ꤬ ꤢ꤬ ꤚꤟꤢꤧ꤭ꤔꤟꤤ ꤐꤢꤨ꤭ꤕꤢ꤭ ꤒꤟꤢꤧ꤬ꤏꤝꤤ COVID-19 ꤒꤥ꤬꤯  

ꤕꤢ꤬ꤡꤟꤢꤧ ꤙꤢꤧ꤬ꤙꤢꤧ꤬ ꤖꤢꤨꤞꤢꤧ꤬ ꤙꤢꤧ꤬ꤙꤢꤧ꤬ ꤢꤧ꤬ꤞꤤ꤭ ꤊꤤ꤬ꤘꤢ꤭ ꤏꤝꤤꤏꤢꤧ꤭ ꤡꤢꤪ ꤙꤢꤧ꤬ꤙꤢꤧ꤬ ꤒꤟꤢꤧ꤬ꤋꤢꤨ꤬  

ꤛꤢꤩ꤭ ꤢ꤬ ꤊꤟꤢꤦ ꤒꤢ꤬ꤊꤟꤢꤧ꤬ꤙꤤꤔꤟꤤ ꤘꤢꤦ꤬ ꤢꤧ꤬ꤞꤤ꤭ ꤕꤢ꤭ ꤕꤚꤢꤧ꤯ 

ꤋꤢꤨ꤭ꤔꤛꤢ꤭ꤋꤢꤧ꤭ꤛꤢꤩ꤭ COVID-19 ꤒꤟꤢꤧ꤬ꤏꤝꤤꤞꤢꤧ꤭ ꤙꤤ ꤢ꤬ꤚꤟꤢꤧ꤭ꤔꤟꤤ ꤐꤢꤨ꤭ꤊꤜꤢꤪ꤭  

ꤗꤢ꤬ ꤢ꤬ꤓꤢꤩ꤬ꤜꤟꤌꤣ꤭ꤟꤛꤢ꤭ ꤓꤌꤣ꤭ꤚꤢꤪ ꤔꤌꤣ꤬ꤗꤢ꤬ ꤢ꤬ꤙꤢꤧ꤬ꤏꤢꤧ꤭ ꤡꤟꤛꤢꤩ꤭ꤊꤜꤢꤪ꤭ꤡꤟꤛꤢ ꤖꤢꤨꤔꤌ

ꤣ꤬꤯ ꤒꤟꤢꤧ꤬ꤋꤢꤨ꤬ꤏꤢ ꤛꤢꤩ꤭ꤒꤢ꤬ꤟꤢꤩ꤬ꤗꤢ꤬ ꤢ꤬ ꤒꤢ꤬ꤊꤢꤪꤒꤢ꤬ꤊꤢꤧ꤬ꤙꤤ ꤒꤟꤢꤧ꤬ꤏꤝꤤ ꤗꤟꤌꤣꤖꤢꤧ꤭ꤞꤤ꤭꤯ 

ꤒꤢ꤬ꤊꤢꤪꤒꤢ꤬ꤊꤢꤧ꤬ꤔꤤ ꤔꤟꤢꤧ꤬ ꤖꤢꤨ꤯ 

ꤊꤢ꤬ꤛꤢ꤭ ꤙꤤ ꤢ꤬ꤖꤛꤢꤩꤏꤢ ꤢ꤬ꤔꤥ꤬ꤜꤣ COVID-19 ꤒꤟꤢ꤬ꤧꤋꤢ꤬ꤨꤞꤤ꤭ ꤒꤢ꤬ꤟꤢ꤬ꤩ ꤗꤢ꤬ ꤢ꤬ꤗꤟꤢ꤬ꤩ 

ꤚꤟꤢ꤭ꤧꤔꤟꤤ ꤒꤟꤢ꤬ꤧꤏꤝꤤ ꤘꤣ ꤢ꤭ꤨꤚꤣ꤬ ꤞꤤ꤭ꤗꤢ꤬ ꤢ꤬ꤓꤝꤟꤥ꤭ꤓꤛꤢ꤬ ꤕꤢ꤬ꤒꤤꤊꤜꤢ꤭ꤪ ꤖꤢꤨꤔꤌꤣ꤬꤯ ꤙꤤ  

ꤕꤢ꤬ꤡꤟꤢꤧ ꤖꤛꤢꤩꤏꤢꤔꤟꤤ ꤟꤢꤪ ꤒꤟꤢ꤬ꤧꤋꤢ꤬ꤨ ꤒꤢ꤬ꤟꤢ꤬ꤩ ꤏꤢꤊꤟꤌꤣ꤭ ꤒꤟꤢ꤬ꤧꤋꤢ꤬ꤨ ꤢ꤬ꤋꤢ꤭ꤧꤗꤢ꤬ ꤢ꤬  

ꤒꤢ꤬ꤊꤢꤪꤒꤢ꤬ꤊꤢ꤬ꤧꤙꤢꤧ ꤔꤢ:

•  ꤢꤧ꤬ꤞꤤ꤭ ꤋꤥ꤭ꤙꤢꤪꤞꤛꤥ ꤔꤢ ꤟꤤ꤬ꤖꤛꤢ꤭ꤖꤢꤨ ꤙꤤ ꤖꤛꤢꤩꤏꤢꤜꤢꤧꤊꤟꤌꤣ꤭ꤟꤤ  

 ꤒꤟꤢꤧ꤬ꤋꤢꤨ꤬ ꤒꤥ꤬ ꤒꤢ꤬ꤟꤢꤩ꤬ ꤢ꤬ꤑꤢꤩ꤭ꤞꤤ꤭꤯ 

•  ꤔꤢ꤬ ꤕꤚꤟꤢꤧꤘꤢꤨ꤬ ꤗꤟꤌꤣꤖꤢꤧ꤭ ꤔꤢ ꤊꤢ꤬ꤛꤢ꤭ ꤙꤤ ꤙꤢꤧ꤬ ꤢꤩ꤬ꤥ꤭ ꤒꤟꤢꤧ꤬ꤋꤢꤨ꤬ ꤚꤢꤪ  

 ꤚꤟꤢꤧ꤭ꤔꤟꤤꤐꤢꤨ꤭ COVID-19 ꤒꤟꤢꤧ꤬ꤏꤝꤤꤘꤢꤨ꤬ ꤒꤢ꤬ꤟꤢꤩ꤬ ꤢ꤬ꤑꤢꤩ꤭ꤞꤤ꤭ꤞꤤ꤭꤯

ꤞꤛꤢꤖꤢꤨ ꤕꤢ꤬ꤡꤟꤢꤧ ꤔꤢ ꤔꤢ꤬ꤓꤛꤢ꤬ꤞꤢꤧ꤭ ꤢꤧꤒꤢ꤬ꤊꤤ꤬ꤔꤌꤣ꤬ ꤖꤛꤢꤩꤏꤢꤢꤧꤟꤛꤢ꤭  

ꤒꤟꤢꤧ꤬ꤋꤢꤨ꤬ ꤚꤢꤪ ꤢ꤬ꤐꤟꤢꤨ꤭ꤊꤜꤢꤪ꤭ ꤘꤣ ꤢꤧ꤬ꤞꤤ꤭ꤑꤢꤩ꤭ ꤔꤢ ꤟꤛꤢ꤭ꤓꤛꤢ꤬ꤔꤟꤤ ꤞꤛꤥꤜꤤ꤬ꤟꤥ꤭  

ꤔꤢ ꤒꤟꤢꤧ꤬ꤗꤟꤢꤩ꤬ ꤙꤢꤪꤗꤥ꤭ꤥ꤬ꤞꤤ꤭ ꤖꤢꤨꤔꤌꤣ꤬ꤕꤢ꤭꤯

ꤒꤢ꤬ꤊꤢꤪꤒꤢ꤬ꤊꤢꤧ꤬ ꤓꤌꤣ꤭ꤚꤢꤪ ꤢ꤬ꤒꤥ꤭ꤢ꤬ꤚꤛꤢ

• ꤗꤛꤢ ꤙꤤ U.S. ꤊꤟꤢꤩꤊꤢꤨ꤭ ꤒꤟꤢꤧ꤬ꤋꤢꤨ꤬ꤚꤤ꤬ꤊꤛꤢ꤭ ꤔꤌꤣ꤬ ꤓꤢꤦꤡꤢꤩ꤭  
ꤔꤢꤪ꤭ꤢꤩ꤬ꤗꤛꤢꤓꤌꤣ꤭ ꤜꤣ ꤔꤢ ꤒꤟꤢꤧ꤬ꤋꤢꤨ꤬ꤛꤢꤩ꤭ꤗꤢ꤬ ꤢ꤬ ꤥ꤬ ꤔꤢ ꤒꤥ꤬꤯ 

• ꤒꤟꤢꤧ꤬ꤋꤢꤨ꤬ꤏꤢ ꤔꤌꤣ꤬ ꤗꤛꤢꤓꤛꤢꤩ꤬ꤜꤟꤌꤣ꤭ꤓꤌꤣ꤭ ꤜꤢꤨ꤭ ꤔꤢ ꤢ꤬ꤒꤥ꤭ꤢ꤬ꤚꤛꤢ ꤘꤣ 
ꤊꤢ꤬ꤛꤢ꤭ ꤢ꤬ꤕꤚꤟꤢꤧ꤬ ꤐꤢꤧ꤬ꤚꤤ ꤊꤢꤨ꤭, ꤊꤢꤒꤥ꤬ ꤗꤟꤛꤢꤩ꤭ꤡꤛꤣ꤬, ꤓꤛꤢꤩ꤭ꤊꤟꤢꤩꤖꤢꤨ, 
ꤔꤢ꤬ ꤥ꤬ ꤙꤢꤒꤢꤩ꤭꤮ꤞꤤ꤭ꤙꤢꤧ꤬ꤙꤢꤧ꤬ ꤢ꤬ꤒꤥ꤭ꤚꤛꤢ ꤜꤟꤢꤪ꤭ꤕꤚꤢꤧ꤯

• COVID-19 ꤒꤟꤢꤧ꤬ꤋꤢꤨ꤬ ꤗꤟꤢꤩ꤬ꤙꤢꤧ꤬ꤏꤢꤧ꤭ꤡꤟꤛꤢ ꤔꤢ ꤖꤢꤨꤞꤢꤧ꤬ꤘꤢꤨ꤬ꤓꤛꤢ ꤬
ꤞꤢꤧ꤭ ꤢ꤬ꤑꤢꤩ꤭ ꤒꤥ꤬ ꤓꤌꤣ꤭ꤚꤢꤪ ꤙꤢꤧ꤬ꤏꤢꤧ꤭ꤔꤢ ꤜꤟꤢꤩꤔꤟꤤꤙꤢꤧ꤬ꤡꤟꤛꤢ ꤊꤟꤌꤣ꤭ ꤖꤢꤨ 
ꤏꤛꤢꤩꤢ꤬ꤔꤥ꤬ꤑꤢꤩ꤭ ꤒꤥ꤬ꤒꤥ꤬꤯ ꤒꤟꤢꤧ꤬ꤋꤢꤨ꤬ ꤛꤢꤩ꤭ꤗꤢ꤬ ꤏꤤ ꤢ꤬ꤔꤥ꤬ ꤔꤟꤢꤧ꤬ ꤖꤢꤨ ꤘꤢꤨ꤬ꤓꤛ
ꤢ꤬ ꤢ꤬ꤋꤢꤧ꤭ ꤢꤧ꤬ꤞꤤ꤭ ꤔꤟꤤꤙꤢꤧꤕꤢ꤭ ꤖꤢꤨꤜꤟꤛꤢꤩ꤬ ꤞꤤ꤭ꤒꤥ꤬ ꤖꤢꤨꤔꤌꤣ꤬ ꤞꤤ꤭ꤗꤢ꤬ ꤢ꤬ꤗꤟ

ꤢꤩ꤬ꤕꤛꤢꤩꤗꤟꤢꤩ꤬ꤏꤢꤧ꤭ꤡꤟꤛꤢ ꤔꤢ ꤢꤧ꤬ꤞꤤ꤭ ꤒꤥ꤬꤯ 

ꤘꤛꤢꤩꤏꤢ ꤊꤚꤛꤢ꤭ ꤢꤨ꤭ ꤕꤝꤟꤥ꤭꤮ꤒꤣ꤬ꤕꤚꤟꤢꤧ꤬

• ꤔꤟꤢꤧ꤬ ꤔꤢ ꤔꤟꤢꤧ꤬ ꤖꤢꤨ ꤔꤌꤣ꤬ ꤓꤛꤢꤩ꤭ꤊꤟꤢꤩꤖꤢꤨ ꤓꤝꤟꤥ꤭ ꤤ꤭ꤒꤢꤩ꤭꤮ꤙꤢꤧ꤬ꤙꤢꤧ꤬ ꤢ꤬  
ꤘꤛꤢꤩꤏꤢ ꤊꤚꤛꤢ꤭ꤜꤟꤢꤪ꤭ ꤕꤚꤢꤧ꤯

• ꤔꤟꤢꤧ꤬ ꤒꤥ꤬ꤗꤢ꤬ꤔꤢ ꤔꤟꤢꤧ꤬ ꤖꤢꤨ ꤙꤢꤧ꤬ꤙꤢꤧ꤬ ꤜꤥ꤬ ꤘꤛꤢꤩꤕꤛꤢ ID  
ꤒꤥ꤬ ꤗꤟꤢꤒꤥ꤬ꤗꤢ꤬ ꤒꤟꤢꤧ꤬ꤥ꤬ꤏꤥ꤬ꤥ꤬ꤕꤚꤛꤢ꤭ ꤢ꤬ꤗꤢꤋꤢ꤬ ꤜꤤ꤬ꤙꤢ꤬  
(health insurance) ꤙꤢꤧ꤬ꤙꤢꤧ꤬ ꤜꤥ꤬ꤕꤛꤢ ꤒꤥ꤬ ꤚꤢꤪ  

ꤖꤛꤢꤩꤏꤢ ꤊꤚꤛꤢ꤭ ꤒꤟꤢꤧ꤬ꤋꤢꤨ꤬ ꤗꤢ꤬ ꤢ꤬ꤔꤟꤤ꤬ꤕꤚꤢꤧ꤯

ꤕꤢ꤬ꤡꤟꤢꤧ ꤔꤢ ꤖꤢꤨꤞꤢꤧ꤬ ꤒꤢ꤬ꤟꤢꤩ꤬ ꤊꤤ꤬ ꤏꤢꤓꤌꤣ꤭ꤜꤟꤢꤪ꤭  

ꤒꤟꤢꤧ꤬ꤋꤢꤨ꤬ ꤟꤢꤩꤗꤢ꤬ ꤢ꤬ ꤒꤢ꤬ꤊꤟꤢꤧ꤬ꤙꤤ ꤟꤢꤪ ꤘꤢꤪ꤭ꤊꤢꤨ꤭ꤏꤥ꤬ꤊꤢꤨ꤭ 

ꤢ꤬ꤑꤢꤩ꤭ ꤟꤢꤪ꤯ 

ꤋꤢꤨ꤭ꤔꤛꤢ꤭ꤛꤢꤩ꤭ꤔꤌꤣ꤬  ꤔꤢ꤬ꤡꤟꤢꤧꤖꤢꤨ, ꤕꤢ꤬ꤡꤟꤢꤧ ꤔꤢ ꤖꤢꤨꤕꤢ꤬ꤒꤤ꤬ꤞꤤ꤭  ꤙꤢꤧ꤬ꤙꤢꤧ꤬ ꤢ꤬ꤘꤛꤢꤩꤔꤟꤤꤜꤟꤢꤪ꤭ꤟꤢꤪ꤯

ꤒꤢꤧꤞꤢꤧꤑꤢꤩ꤭ꤜꤣꤕꤟꤥ ꤢ꤬ꤚꤣ꤬ꤚꤤ꤬ꤊꤛꤢ꤭ ꤟꤢꤩꤗꤢ꤬: cdc.gov/coronavirus25 Oct 2022



ꤏꤢꤓꤌꤣ꤭ ꤒꤟꤢꤧ꤬ꤋꤢꤨ꤬ ꤛꤢꤩ꤭ꤗꤢ꤬ ꤢ꤬  

ꤓꤝꤟꤥ꤭ꤓꤛꤢ꤬ ꤒꤢ꤬ꤗꤤ꤭ꤒꤢ꤬ꤡꤣ꤬ ꤖꤢꤨꤔꤌ

ꤣ꤬ꤗꤢ꤬ ꤢ꤬ꤜꤟꤢꤩꤟꤢꤩ ꤥ꤬ꤔꤢ ꤒꤥ꤬꤯

ꤏꤢ ꤒꤟꤢꤧ꤬ꤋꤢꤨ꤬ ꤋꤢꤨ꤬ꤋꤛꤢꤩ꤭ ꤒꤟꤢꤧ꤬ꤙꤢꤧ꤬ꤏꤢꤧ꤭ ꤓꤝꤟꤥ꤭ ꤔꤌꤣ꤬ꤗꤢ꤬ ꤔꤟꤢꤧ꤬ ꤖꤢꤨ  

ꤔꤌꤣ꤬ ꤢ꤬ꤚꤟꤢꤧ꤭ꤔꤟꤤ COVID-19 ꤒꤟꤢꤧ꤬ꤏꤝꤤ ꤜꤢ꤬ꤏꤢꤓꤢꤩ꤬ ꤔꤢ  

ꤖꤢꤨꤔꤌꤣ꤬ ꤒꤥ꤬ ꤔꤤ꤯

ꤏꤢ ꤒꤟꤢꤧ꤬ꤋꤢꤨ꤬ ꤋꤢꤨ꤬ꤋꤛꤢꤩ꤭ ꤒꤟꤢꤧ꤬ꤙꤢꤧ꤬ꤏꤢꤧ꤭ ꤓꤝꤟꤥ꤭ ꤜꤢ꤬ꤏꤢ ꤔꤌꤣ꤬ꤗꤢ꤬  

ꤒꤟꤢꤧ꤬ꤋꤢꤨ꤬ ꤔꤌꤣ꤬ ꤢ꤬ꤞꤛꤥꤞꤛꤢ꤬ ꤔꤟꤢꤧ꤬ ꤖꤢꤨ ꤔꤟꤢꤩ ꤔꤢ ꤒꤥ꤭ꤙꤢꤧ꤬  

ꤒꤢ꤬ꤊꤟꤢꤧ꤬ ꤏꤢꤏꤢꤦ꤬ COVID-19 ꤒꤟꤢꤧ꤬ꤏꤝꤤ ꤖꤢꤨꤒꤢꤩ꤭ ꤟꤢꤨꤔꤌꤣ꤬ꤕꤚꤢꤧ꤯

ꤏꤢ ꤒꤟꤢꤧ꤬ꤋꤢꤨ꤬ ꤋꤢꤨ꤬ꤋꤛꤢꤩ꤭ ꤒꤟꤢꤧ꤬ꤙꤢꤧ꤬ꤏꤢꤧ꤭ ꤓꤝꤟꤥ꤭ ꤒꤢ꤬ꤊꤢꤪ꤭ꤒꤢ꤬ꤊꤤ꤬ ꤔꤌꤣ꤬ꤗꤢ꤬:

 ꤢ꤬ꤏꤢꤧ꤭ ꤒꤥ꤬ꤗꤢ꤬ꤔꤢ ꤢ꤬ꤐꤢ ꤙꤤ ꤔꤟꤢꤧ꤬ ꤕꤜꤢ꤭ꤋꤢꤨ ꤏꤢ ꤒꤟꤢꤧ꤬ꤋꤢꤨ꤬  

ꤋꤢ꤭ꤜꤟꤢꤩ꤭ꤔꤌꤣ꤬ꤞꤤ꤭꤯

 ꤞꤢꤕꤚꤛꤢ ꤜꤢ꤬ꤘꤢ

 ꤋꤢꤨ꤬ꤊꤜꤢꤪ ꤏꤢꤧ꤭

 ꤘꤛꤢꤩ꤬ꤕꤜꤢꤪ꤬ ꤏꤢꤧ꤭

 ꤏꤝꤤ ꤒꤢ꤬ꤑꤟꤢ꤭

 ꤔꤟꤢꤩꤊꤟꤢꤨꤓꤛꤢ꤬ 

 ꤢ꤬ꤗꤟꤌꤢꤦ꤬ ꤋꤢꤨ꤬ꤊꤜꤢꤪ

ꤒꤟꤢꤧ꤬ꤕꤟꤛꤢꤒꤟꤢꤧ꤬ꤏꤢꤧ꤭ ꤘꤢꤨ꤬ꤘꤢꤨ꤬ꤐꤟꤢ꤭ꤐꤟꤢ꤭ ꤥ꤬ꤓꤛꤢ꤬ 

ꤘꤣ ꤢ꤬ꤔꤥ꤬ ꤖꤢꤨꤔꤌꤣ꤬ ꤢ꤬ꤥ꤬ ꤒꤟꤢ ꤒꤥ꤬ ꤕꤚꤢꤧ꤯

ꤒꤟꤢꤧ꤬ꤋꤢꤨ꤬ꤏꤢ ꤛꤢꤩ꤭ꤞꤤ꤭ꤗꤢ꤬ ꤢ꤬ꤒꤥ꤭ꤢ꤬ꤚꤛꤢꤕꤚꤢꤧ꤯ ꤔꤟꤢꤧ꤬ ꤖꤢꤨ  

ꤏꤢꤔꤟꤤ ꤒꤟꤢꤧ꤬ꤋꤢꤨ꤬ ꤚꤢꤪ ꤢ꤬ꤞꤛꤢꤔꤢ ꤢ꤬ ꤗꤟꤢꤩ꤬ ꤒꤢ꤬ꤕꤤ꤭ꤒꤢ꤬ꤕꤟꤢ꤬ 

ꤊꤜꤢꤪ꤭ ꤔꤟꤢꤧ꤬ ꤖꤢꤨ ꤔꤢ COVID-19 ꤒꤟꤢꤧ꤬ꤏꤝꤤ ꤛꤢꤩ꤭ ꤢ꤬ꤑ

ꤢꤩ꤭ ꤖꤢꤨꤔꤌꤣ꤬꤯

ꤜꤟꤢꤩ꤭ ꤞꤢꤧꤑꤢꤩ꤭ꤜꤣꤕꤟꤥ ꤛꤢꤩ꤭ ꤢ꤬ꤚꤤ꤬ꤢ꤬ꤊꤛꤢ꤭ ꤟꤢꤩꤗꤢ꤬ ꤏꤢꤨ꤬ꤘꤛꤢ꤭ ꤔꤟꤢꤧ꤬ ꤞꤢꤚꤢꤝꤥ꤬ ꤔꤌꤣ꤬
ꤟꤢꤩꤙꤢꤧ꤬ ꤘꤣ꤬ꤑꤢ꤭ ꤔꤢ ꤔꤟꤢꤧ꤬ ꤞꤢꤚꤢꤝꤥ꤬ ꤒꤥ꤬ꤗꤢ꤬ꤔꤢ ꤒꤟꤢꤧ꤬ꤗꤢꤨ꤬ ꤞꤢꤚꤢꤗꤟꤌꤣ ꤚꤢꤪ ꤞꤛꤥꤞꤛꤢꤜꤣꤕꤟꤥ COVID-19 ꤒꤟꤢꤧ꤬ꤋꤢꤨ꤬ꤏꤢ ꤔꤢ ꤢ꤬ꤚꤣ꤬ ꤒꤟꤢꤧ꤬ꤋꤢꤨ꤬ ꤙꤤ ꤒꤥ꤭ꤙꤢꤧ꤬ ꤏꤢ 

ꤔꤟꤢꤧ꤬ ꤖꤢꤨ ꤒꤢ꤬ꤟꤢꤩ꤬ ꤚꤤ꤬ꤊꤛꤢ꤭ ꤔꤌꤣ꤬꤯

ꤔꤢ꤬ꤓꤛꤢ꤬ꤞꤢꤧ꤭ ꤖꤢꤨ ꤒꤢ꤬ꤊꤢꤪ꤭ꤒꤢ꤬ꤊꤤ꤬ꤗꤢ꤬ ꤢ꤬ꤋꤛꤢꤙꤢꤧ꤬ꤔꤢꤪ ꤒꤟꤢꤧ꤬ꤙꤢꤧ꤬ꤏꤢꤧ꤭  

ꤞꤛꤢꤖꤢꤨ ꤞꤢꤧꤕꤜꤢꤪ꤬ ꤒꤢ꤬ꤢꤪ ꤘꤢꤨ꤬ꤓꤛꤢ꤬ (ꤢꤨ꤭ ꤢꤧ ꤔꤢ ꤗꤢꤧ꤬ꤥ꤬ ꤊꤢ꤬ꤘꤤ꤬ꤒꤢꤩꤎ-

myocarditis ꤒꤥ꤬ꤗꤢ꤬ꤔꤢ ꤕꤢ꤬ꤚꤤ꤬ ꤊꤢ꤬ꤘꤤ꤬ꤒꤢꤩꤎ-pericarditis) 

ꤒꤥ꤬ꤗꤢ꤬ꤔꤢ ꤞꤝꤤ꤬ ꤓꤢꤩ꤬ꤊꤜꤟꤢꤪ ꤖꤢꤨꤔꤌꤣ꤬ꤞꤤ꤭꤯ 

•  ꤏꤢ ꤒꤟꤢꤧ꤬ꤋꤢꤨ꤬ ꤋꤢꤨ꤬ꤋꤛꤢꤩ꤭ ꤒꤟꤢꤧ꤬ꤙꤢꤧ꤬ꤏꤢꤧ꤭ ꤓꤝꤟꤥ꤭ ꤢ꤬ꤡꤟꤢꤩ꤭ꤏꤢꤪ꤭ꤒꤢ꤬ꤟꤢꤩ꤬  

ꤔꤌꤣ꤬ꤗꤢ꤬ ꤢ꤬ ꤥ꤬ꤒꤟꤢ꤭꤮ ꤔꤢ ꤒꤥ꤬꤯

•  ꤏꤢ ꤒꤟꤢꤧ꤬ꤋꤢꤨ꤬ ꤋꤢꤨ꤬ꤋꤛꤢꤩ꤭ ꤒꤟꤢꤧ꤬ꤙꤢꤧ꤬ꤏꤢꤧ꤭ ꤓꤝꤟꤥ꤭ ꤢ꤬ꤡꤟꤢꤩ꤭ꤏꤢꤪ꤭ꤒꤢ꤬ꤟꤢꤩ꤬ꤗꤢ꤬  

ꤋꤝꤢꤧ꤬ ꤐꤢ꤬ ꤔꤟꤤꤕꤚꤢꤧ ꤓꤌꤣ꤭ꤗꤢ꤬ ꤊꤢ꤬ꤛꤢ꤭ ꤙꤤ ꤢ꤬ ꤋꤛꤢꤙꤢꤧ꤬ ꤔꤌꤣ꤬ꤒꤢ꤬ꤟꤢꤩ꤬ 

ꤢꤧꤒꤢ꤬ꤊꤤ꤬ꤗꤢ꤬ ꤢ꤬ꤚꤛꤢꤟꤛꤢ꤭ꤞꤛꤢ ꤕꤚꤢꤧ

•  ꤒꤟꤢꤧ꤬ꤋꤢꤨ꤬ꤏꤢ ꤛꤢꤩ꤭ ꤙꤝꤤꤔꤟꤤꤙꤢꤧ꤬ꤗꤢ꤬ ꤢ꤬ꤚꤛꤢꤜꤣꤊꤜꤢꤪ꤭ ꤔꤢ ꤒꤟꤢꤧ꤬ꤙꤢꤧ꤬ꤏꤢꤧ꤭ 

ꤓꤝꤟꤥ꤭ꤓꤛꤢ꤬ ꤛꤢꤩ꤭ꤒꤢ꤬ꤟꤢꤩ꤬

ꤙꤤ ꤔꤟꤢꤧ꤬ ꤖꤢꤨ ꤏꤢꤓꤌꤣ꤭ꤟꤢꤪ ꤢ꤬ꤔꤥ꤬ꤜꤣ COVID-19 ꤒꤟꤢꤧ꤬ꤋꤢꤨ꤬ꤞꤤ꤭ꤟꤢꤪ ꤟꤢꤩꤗꤢ꤬, ꤢꤧ꤬ꤞꤤ꤭ ꤓꤛꤢ꤬ 

ꤞꤛꤥꤜꤤ꤬ꤟꤤ꤭ꤞꤤ꤭, ꤜꤢ꤬ꤠꤟꤢꤪ꤭ ꤒꤟꤢꤧ꤬ꤜꤢ꤬ꤠꤟꤢꤪ꤭ꤞꤤ꤭, ꤓꤌꤣ꤭ꤚꤢꤪ ꤡꤛꤣꤜꤢꤩ꤭ ꤋꤥ꤭ ꤔꤢ ꤟꤤ꤬ꤖꤛꤢ꤭ꤖꤢꤨ ꤞꤤ꤭ 

ꤢ꤬ꤋꤢꤧ꤭ꤗꤢ꤬ ꤢ꤬ꤒꤥ꤭ꤢ꤬ꤚꤛꤢꤊꤜꤢꤪ꤭ ꤢꤧ꤬ꤞꤤ꤭ꤑꤢꤩ꤭ ꤖꤢꤨꤔꤌꤣ꤬꤯ ꤖꤛꤢꤩꤏꤢ ꤔꤢ ꤢ꤬ꤔꤥ꤬ꤜꤣ ꤒꤟꤢꤧ꤬ꤋꤢꤨ꤬ꤔꤌꤣ꤬ ꤢ꤬ꤜꤢ꤬ꤏ

ꤢꤔꤌꤣ꤬ꤗꤢ꤬ ꤖꤛꤢꤩꤏꤢꤜꤟꤢꤪ꤭ ꤒꤟꤢꤧ꤬ꤋꤢꤨ꤬ꤏꤢ ꤔꤛꤢꤩ꤭ ꤟꤢꤦ꤬ ꤜꤟꤢꤪ꤭, ꤓꤌꤣ꤭ꤚꤢꤪ ꤖꤛꤢꤩꤏꤢꤊꤟꤌꤣ꤭ꤕꤟꤥ ꤙ

ꤢꤨ꤬ꤞꤢ꤬ꤒꤢ꤬ ꤒꤟꤢꤧ꤬ꤋꤢꤨ꤬ꤏꤢ ꤙꤤ ꤢ꤬ꤘꤛꤢꤩꤒꤟꤢ꤭ ꤒꤢ꤬ꤟꤢꤩ꤬ ꤞꤢꤧꤟꤢꤩꤖꤢꤨꤔꤌꤣ꤬꤯

ꤟꤛꤢ꤭ꤓꤛꤢ꤬ ꤒꤟꤢꤧ꤬ꤏꤝꤤꤟꤥ꤭ ꤢ꤬ꤋꤢꤧ꤭:

•  ꤙꤤ ꤒꤟꤢꤧ꤬ꤋꤢꤨ꤬ꤞꤢꤚꤢꤗꤟꤌꤣ ꤒꤥ꤬ꤗꤢ꤬ꤔꤢ ꤞꤢꤚꤢꤝꤥ꤬ ꤔꤌꤣ꤬ ꤢ꤬ꤘꤛꤢꤩꤟꤤ ꤔꤟꤢꤧ꤬ ꤖꤢꤨ ꤒꤟꤢꤧ꤬ꤋꤢꤨ꤬ꤏꤢ ꤟꤤꤒꤥ꤬ ꤢ꤬ꤋꤢꤧ꤭, ꤢꤧ꤬ꤞꤤ꤭ ꤟꤢꤩꤏꤥ꤬ꤘꤢꤦ꤬ 

ꤔꤟꤢꤧ꤬ ꤛꤢꤩ꤭ꤒꤢ꤬ꤟꤢꤩ꤬ ꤢ꤬ꤚꤤ꤬ꤢ꤬ꤊꤛꤢ꤭, ꤓꤢꤦꤡꤢꤩ꤭ꤗꤛꤢ ꤔꤟꤢꤧ꤬ ꤖꤢꤨ ꤒꤟꤢꤧ꤬ꤋꤢꤨ꤬ꤐꤢ꤬ ꤚꤤ꤬ꤊꤛꤢ꤭ ꤓꤌꤣ꤭ꤚꤢꤪ ꤏꤢꤨ꤬ꤘꤛꤢ꤭ꤘꤢꤦ꤬ ꤔꤟꤢꤧ꤬ ꤔꤢ ꤔꤟꤢꤧ꤬ ꤒ

ꤢꤧꤏꤢꤨ꤬ꤞꤛꤢ꤭ ꤥ꤬ ꤒꤣ꤬ ꤡꤛꤣ꤬ꤡꤛꤣ꤬ꤢꤧ꤭ ꤖꤢꤨꤔꤌꤣ꤬ꤕꤢ꤭꤯

•  ꤏꤢꤓꤌꤣ꤭ꤋꤢꤧ꤭ ꤔꤟꤢꤧ꤬ ꤖꤢꤨ ꤗꤢ꤬ ꤒꤟꤢꤧ꤬ꤋꤢꤨ꤬ꤔꤌꤣ꤬ ꤢ꤬ꤚꤟꤢꤧ꤭ ꤔꤢ ꤢꤧ꤬ ꤔꤢ ꤢꤧ꤬ꤒꤥ꤬ ꤔꤌꤣ꤬ ꤢ꤬ꤙꤢꤧ꤬ ꤥ꤬ 15–30 ꤕꤚꤛꤢꤩ ꤋꤢ꤭ꤜꤟꤢꤩ꤭ ꤕꤢ꤭ꤔꤤ꤯

ꤒꤟꤢꤧ꤬ꤗꤛꤢꤏꤢꤦ꤬ ꤙꤝꤤꤔꤟꤤꤙꤢꤧ꤬

ꤒꤢꤧꤞꤢꤧꤑꤢꤩ꤭ꤜꤣꤕꤟꤥ ꤢ꤬ꤚꤣ꤬ꤚꤤ꤬ꤊꤛꤢ꤭ ꤟꤢꤩꤗꤢ꤬: cdc.gov/coronavirus


